
1

Vumbua Mafumbo ya Maisha.

2

Yamkini ungekuwa unaishi kando kando ya bahari.  
Asubuhi moja unadamka na kuamua kutembea 
kwenye mchanga huu wa pwani.!
Ni mandhari yenye kuvutia. Miali ya jua 
linalochomoza inarukaruka. tokea majini. Mawimbi 
yanagonga kwenye pwani.

3

Utembeapo kwa utulivu katika pwani, unagundua 
seti ya alama za nyayo mchangani mbele yako.!
Kisha unagundua seti ya pili na ya tatu ya alama hizi 
za nyayo.  Unatizama mbali kadiri uwezavyo kwenye 
pwani lakini huoni mtu yeyote.!
Je, hizi nyayo zinakwambia nini? Kwa urahisi tu 
zinasema - ingawa huwezi kuona yeyote, kuna 
aliyekuwepo pale.!
Yupo aliyetembea kwenye pwani kabla yako.!
Hebu nikuulize swali jingine.

4

Usimamapo nje ya nyumba na kutizama mazingira, 
unaona nini?!
Nyasi, miti, vilima au milima, maua, chemichemi za 
maji au maziwa, labda wanyama.

5

Na usimamapo hapo, je, umesimama juu ya nini?  
Ndiyo, umesimama kwenye ardhi - usoni mwa nchi.

6

Tizama juu,  waona nini?

7

Wakati wa mchana, waweza kuona jua, anga, ama  
mawingu.

8

Usiku, waweza ona maelfu ya maelfu ya nyota - ama 
pengine mwezi.

9

Imefikaje hapa?!
Ulifikaje hapa?!
Nani aliyewatengeneza?

10

Baadhi ya watu husema uhai ulianza tu na 
chembehai za kawaida ndani ya maji-!
Hizo chembehai zikakuwa hadi zikawa vijitu vidogo 
sana vitokanavyo na muunganiko wa chembehai 
nyingi.!
Kisha vile vijitu vidogo vikabadilika kwa miaka 
mamilioni na kuwa viumbe vidogo ambavyo 
vingeweza kusogea tokea baharini hadi kwenye nchi 
kavu, ambapo viliota miguu.

11

Mamilioni ya watu wakati wote wameamini jambo la 
tofauti kabisa kuhusu jinsi ulimwengu , dunia, na 
viumbe hai vyote vilivyopata kuwepo.!
Wanaamini ya kwamba Muumbaji-Mungu 
alivitengeneza vyote.!
Lakini Mungu gani?

12

Watu wanaabudu miungu mingi leo: Buddha, 
Mohamed, Shinto, miungu ya kihindu na mingineyo.!
Wafuasi wa miungu hii hudai ya kwamba miungu 
yao ndiyo mikuu.

13

Lakini je,wajua ya kwamba kati ya miungu yote 
duniani, ni mmoja tu anayedai kuwa Muumbaji wa 
kila kitu?!
Na Mungu huyo ni Mungu wa Biblia Takatifu.!
Hivyo tunataka kutafuta kwa kadiri tutakavyoweza 
kutokea kwenye Biblia kuhusu Mungu wa viumbe 
vyote.

14

Uonapo nyumba, je, umepata kuwaza wakati wowote 
ya kwamba kwa namna fulani nyumba hiyo 
imejitengeneza yenyewe?!
La. Unatambua ya kwamba yupo aliyeitengeneza 
nyumba hiyo.

15

Uonapo barabara, je, unadhani ya kwamba barabara 
hiyo imejitengeneza tu yenyewe - ama ya kwamba 
yupo aliyeitengeneza? Na barabara na nyumba ni 
rahisi kwa mbali sana ukilinganisha na ulimwengu 
na watu. Hivyo utazamapo watu na wanyama na 
nyota, je, haileti tu maana kuhitimisha ya kwamba 
yupo aliyevitengeneza vyote?!
Yupo aliyevisanii vitu hivi, kisha akaviumba.

16

Tutaanza kujifunza juu ya Mungu anayedai kuwa 
Msanii na Muumbaji wa kila kitu.!
Hebu tuanze na kile ambacho kitabu chake, 
Biblia,kinasema kuhusu kazi Yake katika kuumba 
dunia hii na ulimwengu wetu.!
Kwanza hebu na tutazame kile kilichotokea siku ya 
kwanza.

17

(Fungu: Mwanzo 1:1)!
Hapo mwanzo Mungu aliziumba mbingu na nchi.!
Mwanzo 1:1

18

(Fungu: Mwanzo 1:3)!
Kisha Mungu akasema, 'Iwe nuru'; ikawa nuru.!
Mwanzo 1:3

19

(Picha za somo la pili: Mwanzo 1:4,5)!
Mungu akaiona nuru, ya kuwa ni njema; Mungu 
akatenga nuru na giza.

20

Ikawa jioni ikawa asubuhi siku moja.!
Mwanzo 1:5!
Siku ya kwanza ya juma Mungu aliumba dunia.!
Aliumba nuru na kuanza mzunguko wa mchana na 
usiku.

21

(Fungu: Mwanzo1:6) Siku ya Pili!
Mungu akasema, 'Na liwe anga katikati ya maji, 
likayatenge maji na maji.'!
Mwanzo 1:6

22

(Fungu:  Mwanzo 1:7)!
....na ikawa hivyo.!
Mwanzo 1:7

23

(Fungu: Mwanzo 1:8)!
Mungu akaliita lile anga Mbingu. Ikawa jioni ikawa 
asubuhi, siku ya pili. Mwanzo 1:8!
Katika siku ya pili, Mungu alitengeneza anga lililo 
juu yetu, na kutenganisha maji katika nchi na maji 
katika mawingu na anga.

24

(Fungu  Picha 2: Mwanzo 1:9) Siku ya Tatu!
Mungu akasema,' Maji yaliyo chini ya mbingu na 
yakusanyike mahali pamoja, ili pakavu paonekane';

25

na ikawa hivyo.!
Mwanzo 1:9

26

(Fungu  Picha 2:  Mwanzo 1:11)!
Mungu akasema, 'Nchi na itoe  majani, mche utoao 
mbegu, 

27

na mti wa matunda uzaao matunda kwa jinsi yake, 
ambao mbegu zake zimo ndani yake, juu ya nchi; 
ikawa hivyo.

28

(Fungu: Mwanzo 1:13)!
 Ikawa jioni ikawa asubuhi, siku ya tatu.!
Mwanzo  1:13!
Siku ya tatu Mungu aliifanya chi kavu kutokea, 
akaumba bahari, na kuifunika dunia kwa  uhai wa 
mimea.

29

(Fungu  Picha 3: Mwanzo 1: 14,15) Siku ya Nne!
Mungu akasema, 'Na iwe mianga katika mbingu  ili 
itenge kati ya mchana na usiku;

30

nayo iwe ndiyo dalili na majira na siku na miaka;

31

tena iwe ndiyo mianga katika anga la mbingu itie 
nuru juu ya nchi'; ikawa hivyo.!
Mwanzo  1:14,15

32

(Fungu  Picha 2: Mwanzo 1:18, 19)!
Mungu akaona ya kuwa ni vyema.

33

Ikawa jioni ikawa asubuhi, siku ya nne.!
Mwanzo  1:19.!
Katika siku ya nne Mungu alifanya jua na mwezi 
vikatokea angani. Aliziumba nyota pia.

34

(Fungu  Picha 2: Mwanzo 1:20) Siku ya Tano!
Mungu aliumba nini siku ya tano?!
Mungu akasema, 'Maji na yajawe kwa wingi na kitu 
kiendacho chenye uhai,

35

na ndege waruke juu ya nchi katika anga la mbingu.' !
Mwanzo 1:20

36

(Fungu: Mwanzo 1:23)!
Ikawa jioni ikawa asubuhi, siku ya tano.!
Mwanzo 1:23. Katika siku ya tano, Biblia yasema, 
Mungu alifanya ndege na samaki na viumbe wengine 
wa majini.

37

(Fungu  Picha 2: Mwanzo 1:24) Siku ya Sita!
Siku ya sita ya uumbaji ilikuwa ya muhimu zaidi 
hadi hapa:!
Mungu akasema,' Nchi na izae kiumbe hai kwa jinsi 
zake;

38

mnyama wa kufugwa, nacho kitambaacho, na 
wanyama wa mwitu kwa jinsi zake'; ikawa hivyo.!
Mwanzo 1:24

39

(Fungu Picha 5: Mwanzo 1:26,27)!
Mungu akasema,' Na tumfanye mtu kwa !
mfano wetu, kwa sura yetu;

40

wakatawale samaki wa baharini, na ndege wa angani, 
na wanyama, 

41

na nchi yote pia, na kila chenye kutambaa!
kitambaacho juu ya nchi.!
Mwanzo 1:26

42

Mungu akaumba mtu kwa mfano wake, kwa mfano 
wa Mungu alimwumba;

43

mwanamume na mwanamke aliwaumba.

44

(Fungu Picha 2: Mwanzo 1:31)!
Mungu akaona kila kitu alichokifanya, na tazama,  ni 
chema sana.

45

Ikawa jioni ikawa asubuhi, siku ya sita.!
Mwanzo 1:31!
Siku ya sita - siku Mungu alipofanya wanyama, na 
halafu  uumbaji wa juu kuliko wote - mtu - 
wanadamu.

46

Adamu na Hawa hawakutokana na mfumo wa 
mabadiliko  ama kutokea tu kwa nasibu.   Biblia 
inasema ya kwamba Mungu aliisanii miili yao kwa 
mfano wake.

47

Yeye ni  Mhandisi Mkuu - Msanii Mkuu mwenye 
Ujuzi - yeye aliyetufanya tukawepo!!
Siku ya Saba!
Katika siku ya saba,  kazi ya Mungu  ya uumbaji 
ilimalizika, hivyo akapumzika. Pia Akaiweka siku ya 
saba kuwa ya pekee kama Sabato ya pumziko.

48

(Fungu Picha 3: Mwanzo 2:1,2)!
Basi mbingu na nchi zikamalizika, na jeshi lake lote.

49

Na siku ya  saba Mungu alimaliza kazi yake !
yote aliyoifanya,

50

akastarehe siku ya saba, akaacha kufanya kazi yake 
yote aliyoifanya.!
Mwanzo 2:1,2

51

Mungu akaibarikia siku ya saba, akaitakasa kwa 
sababu katika siku hiyo Mungu alistarehe, akaacha 
kufanya kazi yake yote aliyoiumba na  kuifanya.!
Tutazungumza zaidi juu ya hii Sabato ya pumziko 
ya siku ya saba huko mbeleni.

52

Hivyo hapo tumepata  mtizamo kwa  ufupi  
uonyeshao jinsi Mungu alivyoumba dunia na kila 
kilichomo ndani yake, tukiwemo sisi wanadamu.

53

Hebu tumuangalie kwa ukaribu zaidi jinsi huyu 
Msanii na Muumbaji alivyo wa kushangaza kwa 
kweli:

54

mwili wa mwanadamu unatupatia kielelezo cha  
kushangaza cha usanii na msanii.

55

Fikiria juu ya sehemu moja tu ya mwili wa 
mwanadamu - jicho:

56

(Video: Sekunde 10)!
Wanasayansi wanatuambia ya kwamba ubunifu  
mzuri sana wa chamba  na kioo cha  jicho  hufanya 
hata Kamera  zilizo za kisasa zaidi  duniani 
kuonekana kama visanamu cha mtoto cha kuchezea 
kwa ulinganifu.

57

Jicho linabadili nuru kuwa ujumbe, ubongo unaelewa  
katika namna ambayo hata maabara zilizoendelea 
sana za dunia haziwezi kuiga.  Chembehai za 
Ubongo hubadili jumbe hizi kuwa muujiza wa uonaji 
- jambo ambalo hakuna kingine chochote hapa 
duniani kinachokaribia  utendaji wake.

58

Jicho la mwanadamu hutupatia kithibitisho  cha  
Muumbaji anayetaka sisi tuone uzuri ambao 
ameufanya  katika  ulimwengu wote.!
Si ajabu  mtunga Zaburi aliandika:

59

(Fungu: Zaburi 139:14)!
Nitakushukuru kwa kuwa nimeumbwa!
kwa jinsi ya ajabu  ya kutisha;

60

Matendo yako ni ya ajabu, !
Na  nafsi yangu yajua sana. Zaburi 139:14!
Mwili wa mtu na mawazo yake ni muunganiko wa 
vitu vingi na  imewezekana tu ukawa hivyo kutokana 
na Msanii mwenye hekima sana.

61

Lakini vipi juu ya ulimwengu?  Ni kithibitisho gani 
tulichonacho kwamba Mungu mwenye kusanii  
alikuwa mtendaji katika kuumba ulimwengu wote?

62

Isaya, nabii wa injili,  anatupa changamoto sisi sote 
kutoweka macho yetu katika mambo madogo tu  na 
badala yake kuipa mtizamo kazi ya Mungu 
inayoonekana katika anga.

63

(Fungu  Picha 2: Isaya 40:26)!
Inueni macho yenu juu, mkaone; ni nani aliyeziumba 
hizi; aletaye nje jeshi lao kwa hesabu;

64

aziita zote kwa majina; kwa ukuu wa uweza wake,

65

hapana moja isiyokuwepo mahali pake.!
Isaya  40:26

66

Je, umepata kutizama juu angani ukiangalia nyota 
zisizohesabika zilizo juu yako?  Je, umepata 
kujiuliza zilipotokea  zote hizo na kustaajabu juu ya 
uwingi wake?

67

Mungu alitumia kielelezo  kinachotusaidia kuelewa  
kwa ubora zaidi kidogo juu ya ukubwa wa jambo 
hili.!
Alipata kumchukua Ibrahimu, baba wa jamii ya 
kiarabu na ya kiyahudi, na kamuweka mahali nje na 
kumpa changamoto ya kuhesabu nyota.

68

(Fungu: Mwanzo 15:5)!
Tazama sasa mbinguni, kuzihesabu nyota, kama 
ukiweza kuzihesabu. Ndivyo utakavyokuwa uzao 
wako.!
Mwanzo 15:5.

69

Hivi karibuni, mtaalamu wa nyota, alisema, kama 
ungeweza kuhesabu chembe moja moja za mchanga  
katika pwani zote duniani, ungepata kwa kukadiria 
idadi iliyo sawa na idadi ya nyota zilizoko katika 
mbingu.

70

Safari ijayo ukienda kwenye pwani, jaribu kuhesabu 
ndoo iliyojaa mchanga. Bora uwe na  muda wa 
kutosha! Je, yashangaza ya kwamba Mfalme Daudi 
alisema,

71

(Fungu  Picha 2: Zaburi 8: 3,4)!
Nikiziangalia  mbingu zako, kazi ya vidole vyako, 
Mwezi na nyota ulizoziratibisha;

72

mtu ni kitu gani hata umkumbuke, Na binadamu 
hata umwangalie?!
Zaburi 8:3,4

73

(Video: Sek. 20) Je, umepata kujiuliza kama Mungu 
aliye na uwezo mkubwa kiasi hicho anayetawala  na 
kushikilia ulimwengu mkubwa kiasi hicho  
anahusika nasi na matatizo yetu hapa Duniani?!
Bado Yesu anasema kwamba hakuna hata shomoro 
(zuwaridi) mmoja aangukaye  chini bila ya Mungu 
kutambua.

74

(Fungu: Mathayo 10:31)!
Kwa hiyo msiogope; ninyi mu wa thamani kuliko 
shomoro wengi.!
Na  kwa kusisitiza zaidi juu ya Upendo wa Mungu na 
uangalizi wake,!
Yesu alisema,

75

(Fungu: Mathayo 10:30)!
Lakini kwa upande wenu, hata nywele za vichwa 
vyenu zimehesabiwa zote.!
Mathayo 10:30.!
Mungu wa ajabu kiasi gani!

76

Ni haki gani aliyo nayo Mungu wa Biblia kudai ya 
kwamba kila mmoja anapaswa kumuabudu yeye 
pekee?!
Mungu wa Biblia na wa Ukristo anadai  ya kwamba 
Yeye anastahili ibada na sala kwa sababu Yeye ni 
Muumbaji-Mungu.

77

Kama Yeye ndiye hicho anachodai, na Yeye ni 
Muumbaji,  basi Anastahili ibada zetu, je, 
unakubaliana na hilo?

78

Wakati Yohana, mmoja wa wanafunzi wa Kristo na 
mwandishi wa kitabu cha mwisho cha Biblia, Ufunuo, 
alipokuwa kwenye njozi kisiwani Patmo, alipewa 
kuona chumba chenye kiti cha enzi mbinguni. 
Angalia aliyoona:

79

wale wazee ishirini na wanne hujiangusha mbele ya 
huyo aliyeketi juu ya kiti cha enzi na kumwabudu 
huyo ambaye

80

 anaishi milele na milele, na huziweka !
taji zao mbele za kiti cha enzi na kusema:

81

Umestahili wewe, Bwana wetu na Mungu wetu, 
kuupokea  utukufu na heshima na uweza;

82

Kwa kuwa wewe ndiwe uliyeviumba  vitu vyote, na 
kwa sababu ya mapenzi yako vilikuwako, navyo 
vikaumbwa. !
Ufunua 4:10, 11

83

Hawa wazee mbele za kiti cha enzi cha Mungu 
wanamsifu na kumwabudu kwa sababu Yeye ni 
Muumbaji. Hii ni sababu pia twapaswa kumuabudu 
Mungu wa mbinguni juu.

84

Yeye ndiye aliyeiumba dunia na sisi wote.   Lakini, 
waweza uliza, tunacho kithibitisho gani kingine 
kuwa Mungu ni Muumbaji? Mungu Yeye mwenyewe 
hutuambia ya kwamba tunavyo  vithibitisho 
vinavyotuzunguka  pote ya kwamba Yeye ndiye 
Muumbaji.

85

(Fungu Picha 2: Rum. 1:20)!
Tangu Mungu alipoumba ulimwengu, uwezo wake 
wa milele na uungu wake, ingawa havionekani kwa 
macho, vinafahamika wazi. Watu wanaweza kuyajua 
mambo hayo kutokana na vitu hivyo alivyoumba 
Mungu. Kwa hiyo hawana njia yoyote ya kujitetea! 

86

Hata uwezo wake wa milele na Uungu wake.!
Warumi 1:20!
Tangu uumbaji, kumekuwa na vithibitisho katika 
viumbe vyote kwamba Mungu ndiye Mtengenezaji wa 
vyote hivi.

87

Kama tulivyoona swala la  nyayo katika mchanga.  
Tulijua yupo aliyekuwepo pale hata kama tulikuwa 
hatujamwona.

88

Na mara uonapo vyote hivi vikikuzunguka ambavyo 
vilipaswa kuumbwa na fulani ili viwepo, hivyo vyawa 
kama nyayo zikuambiazo Yupo aliye hai 
aliyetengeneza hivi vyote.

89

Mungu Baba, kama Biblia imuitavyo, hakuwa peke 
yake katika kazi Yake ya uumbaji.

90

(Fungu: Mwanzo 1:26)!
Katika Mwanzo inasema, Mungu akasema, Na 
tumfanye mtu kwa mfano wetu, kwa sura yetu......!
Injili ya Yohana inaliendeleza hili zaidi.

91

(Fungu Picha 3: Yohana 1:1-3)!
 Hapo Mwanzo, Neno alikuwako; naye alikuwa na 
Mungu, naye alikuwa Mungu. 

92

Tangu mwanzo Neno alikuwa na Mungu.

93

Kwa njia yake vitu vyote viliumbwa, hakuna hata 
kitu kimoja kilichoumbwa bila Yeye kujua.

94

(Fungu: Yohana 1:14)!
Naye Neno akawa mwanadamu, akakaa kwetu. Nasi 
tumeuona utukufu wake, utukufu wake yeye aliye 
Mwana wa pekee wa Baba; amejaa neema na ukweli. 

95

utukufu wake Yeye aliye Mwana wa pekee!
wa Baba, amejaa neema na ukweli.!
Yohana 1:14.



4 – Ni kwa Nasibu au kwa Kupanga?
4 – N

i kw
a N

asibu au kw
a K

upanga?

15

96

Biblia inanena juu ya kile tukijuacho kama Uungu:!
Mungu Baba, Mungu Mwana, Mungu Roho Mtakatifu. 
Uungu  ni nafsi tatu, wote wanawaza sawa, ingawa 
kila mmoja ni nafsi inayojitegemea.

97

Yesu alishirikiana na Baba kuumba kila kitu.

98

(Fungu: Waefeso 3:9)!
 tena niwaangazie watu wote waone jinsi mpango wa 
Mungu uliofichika unavyotekelezwa. Mungu aliye 
Muumba wa vitu vyote alificha siri hiyo yake tangu 
milele,!
Kila karama nzuri na iliyo kamili ambayo  
mwanadamu amepata kuwa nayo ama atakayopata 
kuwa nayo inatokana na Muumbaji atoaye kwa 
wanadamu wote mibaraka yote hiyo.

99

Mungu hakumuumba tu mtu kwa mfano wake na 
kumpatia ulimwengu mzuri wa kuishi ndani yake, 
bali pia hujali sana mahitaji ya mwanadamu:

100

(Fungu: Zaburi 145:15,16)!
Macho ya watu wote yakuelekea wewe nawe huwapa 
chakula chao kwa wakati wake.

101

Waufumbua mkono wako, wakishibisha kila kilicho 
hai matakwa yake. !
Zaburi 145:15, 16.

102

Hebu tutizame njia chache tu jinsi Mungu anavyojali 
mahitaji ya viumbe wake.!
Tafakari juu ya maji unayokunywa. Ni ya zamani 
kuliko ihramu--mazee kama vilima.

103

Maji yaweza kuchafuliwa na madawa ama takataka, 
lakini acha jua liyageuze kuwa hewa ama liyainue na 
kuyapeleka angani,

104

yanakuwa masafi tena na kufaa kutumika tena na 
tena, kwa kusambazwa na mvua, umande  au theluji.                                                                
Ni mpango wa ajabu kiasi gani wa mfumo wa maji 
ambao Mungu aliusanii!

105

Kisha kuna chanzo kikuu cha nishati kilichopo 
angani-jua!  Tafakari kwa muda mfupi:

106

Kama jua lingelikuwa kubwa kidogo kuliko lilivyo 
ama karibu na dunia kidogo zaidi ya lilivyo, maziwa 
yetu yangechemka na kutoweka.

107

Kama jua lingelikuwa dogo kidogo  ama mbali 
kidogo zaidi ya lilivyo sasa, anga letu lingeganda. 
Kwa namna yoyote kati ya hizo, kusingekuwa na 
uhai Duniani.!
Bali Mungu si tu kwamba  aliumba vitu vyote, 
Anavihifadhi vitu vyote pia!!
Hewa tunayoivuta ni karama ya Mungu: Biblia 
yasema,

108

(Fungu: Ayubu 12:10)!
Ambaye nafsi ya kila kilicho hai iko mikononi 
mwake, Na pumzi ya wanadamu wote.!
Ayubu 12:10.

109

Mungu aliusanii ulimwengu, na  alijua tu kanuni  
iliyo sahihi kwa ajili ya hewa tunayoivuta ili ihifadhi  
maisha yetu  na kutupa  afya Duniani.

110

Alijua kiasi halali cha  mchanganyo wa Nitrojeni, 
Oksijeni, Argon, na Kabon Daioksaid  katika anga.!
Hilo lisingelitokea tu!

111

Hakuna mwisho katika maajabu ya mambo ya asili 
ya dunia-hakuna mwisho kwa uangalizi wa Mungu 
kwa viumbe vyake. Fikiria juu ya uhamiaji wa ndege 
wa angani, ni moja ya vitendawili vikuu katika 
mambo ya asili.

112

Yawezekanaje ndege wenye uzito wa pungufu ya 
wakia moja  kusafiri maili maelfu bila kupumzika, 
hadi kufikia tuo walilolipanga hata kabla 
hawajaliona?

113

Samaki wawezaje  kupata vijito mahali maisha yao 
yalipoanzia, maili 1,200  zakuvuka katika bahari 
isiyo na mipaka bayana?!
Walijifunzaje kujua wakati na mahali pa kwenda?

114

Nani aliyefundisha nyuki kutengeneza sega la asali 
ambalo ni shani ya kihandisi, na wakiwa na ubongo  
usioweza kuzidi kichwa cha sindano?!
Nani aliye Mbunifu nyuma ya yote haya? Ayubu 
anatuambia:

115

(Ayubu 12:7-9)!
Lakini sasa waulize hao wanyama, nao 
watakufundisha;  Na nyuni (ndege) wa angani  nao 
watakuambia;

116

au nena na nchi, nayo itakufundisha; nao samaki wa 
baharini watakutangazia.

117

Katika hawa wote ni yupi asiyejua, Kwamba ni 
mkono wa BWANA uliofanya haya?!
Ayubu 12:7-9.!
Ndiyo, Mungu aliyafanya yote!!
Kwa kweli, wajibu wetu na wasaa wa kumwabudu 
Mungu umejengwa katika ukweli ya kwamba Yeye ni 
Muumbaji na  kwa sababu yake vitu vyote vinapata 
kuwepo.

118

(Zaburi 100:3)!
Jueni ya kwamba BWANA  ndiye Mungu;  Ndiye 
aliyetuumba na sisi tu watu wake;

119

Tu watu wake na kondoo wa malisho yake.!
Zaburi 100:3.!
Mungu ajua mahitaji yetu, na Anao uwezo wa 
kutupatia mahitaji hayo!

120

(Yeremia 32:17)!
Yeremia anasema, Aa! Bwana MUNGU, tazama , wewe 
umeziumba mbingu na nchi,kwa uweza wako mkuu 
na kwa mkono wako ulionyooshwa; 

121

hapana neno lililo gumu usiloliweza.

122

Je, hilo halikupi amani mawazoni kujua kwamba 
Mungu aweza kushughulikia kila kitu katika 
ulimwengu na katika maisha yako binafsi pia?!
Hakuna tatizo lililo dogo sana lisiloweza kuletwa 
kwa Mungu wa Ulimwengu. Mungu ajua kila kitu - 
hata anayajua yote kabla ya wakati wake.

123

(Isaya 46:9)!
Anasema, Mimi ni Mungu, wala hapana aliye kama 
mimi;

124

nitangazaye mwisho tangu mwanzo, na tangu 
zamani za kale mambo yasiyotendeka bado.!
Isaya 46:10

125

Ni amani na ujasiri kiasi gani tuwezao kuwa nao kwa 
kujua kwamba hakuna liwezalo kutokea kwetu 
lililogumu sana kwa Mungu kulishughulikia. Lakini 
bora kuliko yote,

126

(Fungu: 1 Yohana 4:8)!
Mungu ni upendo.!
Yesu alisema:

127

(Fungu: Yohana 16:27)!
 maana yeye (Baba)  mwenyewe anawapenda ninyi...

128

(Sek. 10 za video) Je, inakushangaza ya kwamba 
Mungu mkuu aliyeumba na anayehifadhi  ulimwengu 
mkubwa kiasi hicho, aweza  kujihusisha nawe 
binafsi? Inaduwaza kutafakari uwezo wa Mungu usio 
na kikomo, Hekima yake yenye kina, na uwezo wake 
wa kuwa mahali pote.!
Bali upendo ni kitu tuwezacho kukielewa. Na hakuna 
chochote duniani kote kiwezacho kututenga na 
upendo wa Mungu!

129

(Fungu: Warumi 8:38, 39)!
Maana ninajua hakika kwamba hakuna kitu 
kiwezacho kututenganisha na upendo wake: wala 
kifo, wala uhai; wala malaika, au nguvu nyingine za 
mbinguni;

130

wala yanayotokea sasa wala yatakayotokea baadaye,

131

wala ulimwengu wa juu, wala  wa chini kabisa, 
hakuna kiumbe chochote kitakachoweza kututenga 
na upendo wa Mungu kwetu 

132

kwa njia ya Kristo Yesu Bwana wetu.!
Warumi 8:38,39.

133

Mungu anatupenda tunapopendeka - bali pia 
tunapokuwa hatupendeki. Je, unatambua hilo?!
Anatupenda bila kujali kama tu weusi ama weupe,  
wanaume ama wanawake, wazuri ama wabaya. 
Hakuna aliye kama hivyo!!
Bali la muhimu kuliko yote, Anatupenda milele!

134

(Fungu: Yeremia 31:3)!
Naam, nimekupenda kwa upendo wa milele.

135

(Fungu: Zaburi 100:5)!
Daudi aliandika:...BWANA ndiye mwema; na Rehema 
zake (pia upendo wake) ni za milele. Zaburi 100:5. 
Mungu kamwe hakati tamaa juu yetu! Yu pamoja 
nasi kila wakati tunapoishi na kamwe hatatuacha!  
Na kana kwamba kungelikuwa bado na mashaka 
kuhusu upendo wake, Mungu anaeleza kwa njia 
rahisi ili tuelewe kwa urahisi pia:

136

(Fungu: Isaya 49:15, 16)!
Je, mwanamke  aweza kumsahau  mtoto wake  
anyonyaye, hata asimhurumie mwana wa  tumbo 
lake?

137

Naam, hawa waweza kusahau, lakini mimi 
sitakusahau wewe!

138

Tazama,nimekuchora katika vitanga vya mikono 
yangu;.....!
Isaya 49:16.

139

Mungu alijaribu kueleleza Upendo wake kwa 
mwanadamu, bali maneno na ujumbe uliotumwa na 
manabii na malaika haukutosha.!
Hatukuupata ujumbe. 

140

Hivyo Mungu akamtuma Mwanae. Yesu alikuwa ni 
ufunuo mkamilifu wa nafsi na tabia ya Baba Yake.

141

(Fungu: Yohana 14:9)!
Yesu akamwambia, Filipo, nimekaa nanyi muda wote 
huu, nawe hujanijua? Aliyekwisha niona mimi 
amemwona Baba. Unawezaje basi, kusema: 
<Tuonyeshe Baba?> 

142

Kama kweli twataka kujua Mungu alivyo na jinsi 
anavyohisi kutuhusu sisi, twahitaji kujifunza maisha 
ya Yesu. Alichukua asili yetu,!
ili afikie mahitaji yetu.!
Alihubiri habari njema kwa maskini.!
Aliponya waliovunjika mioyo na kuwapa vipofu 
kuona.

143

Aliwalisha wenye njaa na kula pamoja na watu 
majumbani kwao. Aliwasamehe dhambi na kuwapa 
tumaini  kwa ajili ya siku za usoni.

144

Uso wake ulikuwa wa kwanza kwa watu kuuona.!
Sauti yake ya kwanza kwa wengi kuisikia.!
Alisambaza uhai na furaha pote vijijini na mijini 
alipotembelea.!
Maisha yake yalikuwa ya kujikana nafsi na uangalifu 
wa kujali wengine.

145

Tunapoiangalia aibu, kebehi, na udhaliilishwaji 
Aliouvumilia, Kifo chake Kalvari na moyo wake 
uliovunjika, tunaanza kuelewa kidogo juu ya upendo 
wa Mungu kwa watoto wake.

146

(Fungu: Yohana 3:16)!
Maana Mungu aliupenda ulimwengu hivi hata 
akamtoa Mwana wake wa pekee,

147

ili kila amwaminiye asipotee bali awe na uzima wa 
milele.!
Yohana 3:16.

148

Huyu Mungu wa Ulimwengu ni nani?!
Yeye ni Muumbaji mwenye Uwezo.!
Yeye ni Mpaji wa kushangaza.!
Yeye ni Msanii wa ajabu.!
Yeye ni Baba mwenye Upendo.

149

Miaka mingi iliyopita mvulana mdogo alipatwa na 
ajali mbaya. Alikimbizwa hospitali akiwa mahututi.!
Kijana alihitaji kupewa damu moja kwa moja kwenye 
mishipa.  Hakuna aliyepatikana ili kutoa damu  yake 
kwa ajili ya huyu kijana.!
Babake alikuwa na aina hiyo hiyo ya damu na 
akakubali kutoa damu.!
Tabibu akaanza kutoa damu  toka kwa mkono wa  
baba na kuiingiza moja kwa moja  kwa kutumia 
mrija kupitia mkononi mwa mtoto. Damu 
ilipoendelea kumiminika moja kwa moja ikiingia 
kwenye mwili wa mtoto uliokuwa umetulia tuli, baba 
alimuangalia Tabibu na kusema,  Mganga, kama 
unahitaji toa yote. Mganga, nipo tayari kutoa damu 
yangu yote kwa ajili ya mtoto wangu.

150

Baba yetu  wa mbinguni alitizama ulimwengu 
Aliouumba na akauona jinsi ulivyopotea katika 
dhambi.!
Alitoa yote ambayo mbingu zingelitoa kupitia kwa 
Mwanae.!
Yesu alisema, Baba, kama unahitaji, chukua yote. 
Chukua kila tone la damu yangu kumuokoa mtoto 
wangu, binti yangu, rafiki yangu.

151

Unawezaje kuupa mgongo upendo wa namna hiyo?!
Mungu mwenye uwezo wote,mwenye upendo 
alikuumba.!
Wakati jamii ya wanadamu ilipotenda dhambi, alitoa 
yote kwa ajili yako.!
Wewe ni wa muhimu Kwake. Anakupenda kwa 
upendo wa kushangaza.!
Tunapoinamisha vichwa vyetu kusali usiku wa leo, je 
ungependa kuinua mkono wako na kusema, Bwana, 
Ninafungua moyo wangu kwa upendo wako sasa 
hivi. Ahsante kwa kuniumba mimi na kunikomboa. 
Ninatoa maisha yangu  kwako sasa hivi.


